
Thau a prug - Lalu

Thau a apu minzai ,yamin Thau a tanatugash maga gmaqutilh sa tata
mapuzupuzi a Ihkaribush a gnuan, numawan munai Zintun , mihala
itusi  Puzi, numa sa thau mathuaw katbashbash, numa itia thau musui Lalu .
kahiwan Thau a Lalu sa mathuaw marutaw a hudun , maga wazagan a
sazum palharutaw numawan minlanggisusay a hudun. kahiwan ianan sa thau
a kataunan isa Lalu a shirshir, numa Lhkapamumu a ripnu mani isai Lalu a
shirshir, itia isa Taringkuan sa suma wa thau milhungqu isai gnuan a rikus
panasasazum numa mrauz shaunatusi Lalu itantu mubuhat. Thau a thapa
mani isui Lalu manshirshir a wazagan.

Lalu isa Zintun wazagan a fazfaz, sa Thau tu kahiwan a kataunan,
numa Lalu mani sa Thau mathuaw shugrumin a prug.

numa isai latusha matilaw a kawash, ita Thau a thau inai malhuiza sa
parakaz, miazai sa Thau a azazak numa qumqgum inashawan inai i Zitun.

numawan sa Lalu sugrumin sa ita Thau, maga kain muntal sa Thau a
tiakahiwan a kazakazsh, numa aminshinshii a binanau’az, mingqaraiza
faglhu aminshinshii amuntal sa tanatugash a minshinshii, numa amunruza

a’itantu Lalu, makikalhi sa izai a apu’apu, numa apu’apu ya mashashduu

numa shduuiza ya minshinshii.

numa ya amutusi Lalu, amihalawan palalawa sa Daduu numa Shinshii
numa tugatugash paplish, ata tu pashmamugmug ya mutusi Lalu, numa ya
itantu ata tu mani pashmamugmugq puthaqi numa pishtubu, parshian dai.

kain Thau a Ulalaluan, Thau a lalawa zain Ulalaluan, numa Lalu a
Ihanaz tu izai a tmulhanaz, numawan Lalu tu Thau mathuaw shugrum a pruqg

Lalu mathuaw magitan a prug, ianan manasha sa naam a kazakazash
iutu, numa shduu mrigaz Thau kahiwan a ininthauwan , numa itia mani
naam a kahiwan thau a lalawa . maniun ya itiza sa azazak numa qumaqum ya
kahiza, afuilhuan ihu thaythuy Lalu a numanuma ,numa apinfazaq thaythuy
ata tu shararuzi mita thau a parshian.

latunaw yamin thau , apiagitan Ihunggizi Lalu masa yamin Thau a

pruq , ata tu pu’ukai.

